
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᐳᑦᑕᐅᑎᓕᕆᓂᐅᑉ ᑕᓪᓕᒪᐅᒍᑎᖓ ᓴᓪᓗᓂ ᐊᑑᑎᔭᐅᔪᖅ 

 

ᓴᓪᓗᓂ, ᐅᒃᑑᐸ 1, 2019 - ᓴᓪᓗᒥᐅᑦ ᑲᕙᒫᐱᒃᑯᖏᑦ ᑐᖕᖓᓱᑦᑎᓯᕗᑦ ᑕᓪᓕᒪᐅᒍᑎᖓᓂᒃ ᐳᑦᑕᐅᑎᓕᕆᔪᑦ, 

ᓄᓇᕕᒻᒥ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓂᒃ ᐱᓇᓱᐊᕐᑐᑦ, ᒪᒥᓴᕐᓂᐅᓱᓂᓗ ᐃᓓᕐᓯᒪᓂᕐᒥᓗ ᐅᒡᒍᐊᕈᑎᖃᕐᓂᐅᓱᓂ 

ᑲᑎᒪᓂᕐᔪᐊᖅ. ᐅᒃᑯᐃᑕᐅᓂᖃᕐᑐᕕᓂᖅ ᓯᑦᑎᒻᐸ 29-ᒥ ᐅᓐᓄᓴᒃᑯᑦ ᑲᑎᒪᓂᕐᔪᐊᖅ ᑲᔪᓯᓚᖓᑦᓱᓂ ᐅᒃᑑᐸ 5-ᒧᑦ. ᑌᑲᓂ 

ᐅᓐᓄᓴᕐᒥ ᑐᖕᖓᓱᑦᑎᓯᓐᓂᖁᑦ ᓄᓇᓕᒻᒥ ᓯᕗᓕᕐᑏᑦ ᑲᑎᒪᓂᕐᔪᐊᒥᓪᓗ ᐃᓂᓪᓚᑎᕆᓯᒪᔪᑦ. ᓂᐯᑦᑑᒍᑎᖃᑫᓐᓇᓱᑎᓪᓗ, 

ᖁᓪᓕᒥᓪᓗ ᐃᑭᑦᓯᔪᖃᕐᓱᓂ ᓇᐸᑕᓂᓪᓗ (ᐸᕐᖁᔭᓂᓪᓗ) ᑐᓴᕐᓂᔮᕐᑎᑕᐅᓂᐊᓕᕐᒥᒐᒥᒃ ᓴᓪᓗᒥᐅᑦ 

ᑐᓴᕐᓂᔮᕐᑎᓯᔨᖏᓐᓄᑦ. 87-ᒍᑎᓪᓗᒋᑦ ᐃᓚᐅᔪᑦ ᓄᓇᕕᓕᒫᒥᑦ, ᓴᓪᓗᒥᐅᑦ ᑐᖕᖓᓱᑦᑎᓯᓐᓂᖁᑦ ᑐᔪᕐᒥᐊᖃᕐᓱᑎᓪᓗ 

ᓄᓇᕕᒻᒥᐅᓂᒃ ᐃᓚᐅᑦᓯᐊᓱᑎᓪᓗ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓂᒃ ᐱᓇᓱᐊᕐᑐᓄᑦ ᐃᑲᔪᕐᓂᐊᓗᑎᒃ 

ᓱᕐᕋᑕᐅᓯᒪᔪᓂᒃ ᑕᒪᑐᒧᖓ.   

 

ᑕᕝᕙᓂ ᐊᕐᕌᒍᒥ ᑲᑎᒪᓂᕐᔪᐊᖅ ᑐᑭᖃᕐᑎᑕᐅᓚᖓᔪᖅ "ᐃᓅᒍᒪᓂᖅ - Promoting Life.”  ᑕᕝᕙᓂ ᐱᓇᓱᐊᕈᓯᕐᒥ 

ᐃᓚᐅᔪᑦ ᐱᕕᑦᓴᖃᕐᑎᑕᐅᔪᑦ ᓴᓇᕐᕈᑎᑦᓴᑖᕐᓱᑎᓪᓗ ᐃᑲᔪᕐᑕᐅᒍᑎᑦᓴᒥᓂᒃ ᐃᓅᒍᓐᓀᔨᐊᖃᕐᓯᒪᓂᕐᒧᑦ ᐃᓅᓯᕐᒥ 

ᑭᐱᓯᑐᐃᓐᓇᑐᓂᒃ ᐅᒡᒍᐊᕈᑎᖃᕐᓂᒥᓂᓪᓗ. ᐊᑦᑕᓀᑦᑐᓯᐊᒦᑦᓱᑎᒃ, ᐃᓂᓪᓚᑕᐅᓯᒪᑦᓯᐊᑐᒥ 

ᓇᔪᕋᑦᓴᓯᐊᒦᑦᓱᑎᓪᓗ ᑐᑭᓯᑎᑦᓯᖃᑎᒌᖃᑦᑕᓗᑎᒃ, ᐃᓕᑦᓯᖃᑎᒌᖃᑦᑕᓗᑎᒃ ᒪᒥᓴᖃᑎᒌᖃᒻᑕᓗᑎᓪᓗ. 
 

 

"ᓇᓗᓇᖕᖏᓯᐊᖃᑦᑕᑐᖅ ᐅᐱᓐᓇᑑᑦᓱᓂᓗ ᑐᓂᒪᑦᓯᐊᓂᖏᑦ ᐊᑐᐃᓐᓇᕈᕐᑎᕆᔩᑦ ᐱᓇᓱᑦᑎᑐᐃᓐᓀᓗ ᑕᕝᕙᓂ 

ᑲᑎᒪᓂᕐᔪᐊᒥ, ᓄᓇᓖᓪᓗ ᑲᑎᒪᓂᕐᔪᐊᖃᕆᐊᕐᑐᕕᐅᕙᑦᑐᑦ ᑲᑐᑦᔨᖃᑕᐅᑦᓯᐊᓂᖏᑦ ᐊᕐᕌᒍᓂ ᑕᓪᓕᒪᐅᓕᕐᑐᓂ. 

ᑕᕝᕙᓂ ᐊᕐᕌᒍᒥ ᑲᑎᒪᓂᕐᔪᐊᖅ, ᓈᒻᒪᓈᖃᑎᖃᑦᓯᐊᒪᑦ ᓄᐃᑕᐅᓂᖓᓂᒃ ᓄᓇᕕᒻᒥ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒍᑎᑦᓴᓂᒃ ᐊᕐᕌᒍᓄᑦ ᐊᒥᓱᓄᑦ ᐸᕐᓀᕈᑏᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᓇᓱᖃᑎᖏᓪᓗ 

ᓴᐳᑦᔨᓯᒪᑦᓯᐊᐳᑦ ᐅᖃᐅᓯᐅᖃᑦᑕᓂᖏᓐᓂᒃ ᐱᓐᓀᓗᑕᐅᔪᑦ ᐃᓅᓯᕐᒥᒃ ᑭᐱᓯᑐᐃᓐᓇᓂᕐᒨᓕᖓᔪᑦ. ᕿᓚᓈᕐᐳᒍᑦ 

ᐱᓇᓱᐊᕈᓯᐅᓚᖓᔪᒥᒃ ᓴᓪᓗᓂ ᐱᕙᓪᓕᐊᓂᖃᑦᓯᐊᓚᖓᓂᖓᓂᒃ ᐊᒻᒪᓗ ᓄᓇᕕᒻᒥ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒍᑎᑦᓴᓂᒃ ᐊᕐᕌᒍᓄᑦ ᐊᒥᓱᓄᑦ ᐸᕐᓀᕈᑎᑎᒍᑦ ᐸᕐᓀᕈᑕᐅᓯᒪᔪᓂᒃ ᑲᑎᒪᓂᐊᕈᓯᖃᕐᑎᓯᓂᐅᓛᕐᑐᓂᒃ 

ᑕᕐᕿᐅᑉ ᓄᖕᖑᐊᓂᐅᓚᖓᔪᖅ." - ᒥᓂ ᑯᔩ, ᑲᒪᔨᒻᒪᕆᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ     

 
 

ᑲᑎᒪᓂᕐᔪᐊᖅ ᑖᓐᓇ ᓄᐃᑕᐅᓯᒪᔪᖅ, ᐃᓱᒪᑖᕆᔭᐅᓯᒪᑦᓱᓂ ᒪᓐᑐᕆᐊᒥ ᑲᑎᒪᓂᕐᔪᐊᒍᓲᒥᑦ (Dialogue for Life 

Conference in Montreal), ᐅᓐᓂᑑᑎᐅᓯᒪᑦᓱᓂ ᐃᓗᓯᓕᕆᓂᕐᒥᒃ ᐱᒍᑦᔨᐅᑏᑦ ᕿᒥᕐᕈᔭᐅᓂᖓᑕ 

ᐱᓇᓱᐊᕐᑕᖏᑎᒍᑦ ᑲᖐᓱᑦᑎᓯᒋᐊᕐᓂᐅᓱᓂ ᐃᓅᓯᕐᒥᒃ ᑭᐱᓯᑐᐃᓐᓇᓂᐅᓲᒥᒃ ᐱᕕᑦᓴᖃᕐᑎᓯᕕᐅᑦᓱᓂᓗ ᑲᑎᖃᑎᒌᓐᓂᒥᒃ, 

ᑐᑭᓯᒪᖃᑎᒌᓐᓂᒥᒃ ᐃᑲᔪᕐᑕᐅᓂᕐᒥᒃ ᐱᒋᐅᕐᓴᔭᐅᓂᕐᒥᓗ. ᐳᑦᑕᐅᑏᑦ ᑲᑎᒪᓂᕐᔪᐊᖓ ᐊᕐᕌᒍᑕᒫᑦ ᐊᑑᑎᔭᐅᓲᖅ 

ᓄᓇᕕᒻᒥ, ᓄᓇᓕᓐᓂᒃ ᓇᓪᓕᑭᑕᕐᓱᑎᒃ ᑲᑎᕕᐅᓚᖓᔪᓂᒃ, ᓄᓇᓕᒻᒥᐅᓂᒃ ᐊᐅᓚᑦᔭᕆᐊᕈᑎᖃᕐᑎᓯᑦᓱᑎᒃ 

ᐅᖄᔭᐅᓂᐊᕐᑎᓗᒍ ᐱᔭᕆᐊᑐᔫᓂᖓ ᐃᓅᓯᕐᒥᒃ ᑭᐱᓯᑐᐃᓐᓇᖃᑦᑕᓂᐅᑉ ᐃᓄᓐᓄᑦ ᖃᐅᔨᒪᔪᓪᓚᕆᓐᓄᑦ 

ᐸᕐᓀᑕᐅᕙᑦᓱᑎᒃ ᑲᔪᓯᑎᑕᐅᓂᖃᕐᐸᓱᑎᒃ ᑲᑎᒪᓂᕐᔪᐊᑦ.   

 
 
 
 
 



 

 

P.O BOX 900, KUUJJUAQ (QUEBEC) J0M 1C0 

TEL: 1-844-964-2244 / 819 964-2222 FAX: 819 964-2888 

• ᓄᓇᕗᑦ ᑲᒪᑦᓯᐊᖅᑐᑦ ᐅᖄᕕᑦᓭᑦ: 1-800-265-3333  

• ᐃᓄᐃᑦ ᐱᓐᒪᕆᖁᑎᖏᑦ ᐱᓇᓱᐊᓲᖏᓪᓗ: 1 877-686-2845 (ᐃᓄᒃᑎᑐᑦ/ᖃᓪᓗᓈᑎᑐᑦ) 

• ᖃᓄᐃᖕᖏᓯᐊᕈᒪᓂᕐᒧᑦ ᓄᓇᓕᑐᙯᑦ ᐃᓄᐃᓪᓗ ᐅᖄᕕᑦᓴᖓ: 1-855-242-3310  

• ᕿᑐᕐᖓᐅᔪᑦ ᐃᑲᔪᕐᑕᐅᕕᖓ ᐅᖄᕕᑦᓭᑦ: 1-800-668-6868 www.kidshelpphone.ca  

• Facebook.com/ReachOutNunavik 

• www.aqps.info/ 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᒃ ᑕᕐᕋᓕᒫᖃᓵᖓᓂᒃ 55 ᐃᑳᖓᔫᑉ ᖁᓛᓃᑦᑐᒥᒃ ᐱᕕᑦᓴᖃᕐᑎᓯᑦᓱᑎᒃ 

ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᐅᑎᓂᒃ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ. 

 
 
 
 

– 30 – 
 
 
 

 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕐᑐᕕᑦᓴᖅ: ᕈᓭ ᓕᕕᐊᒃ 

 ᑐᓴᕋᑦᓴᓕᕆᔨᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 ᐅᖄᓚᐅᑎᖓ:  819 964-2222, ᐊᓪᓚᕕᖓ 258 

